
K UALA LUMPUR: Majlis Bekas 
Wakil Rakyat (Mubarak) 
yang mengatur pertemuan 

antara Datuk Seri Abdullah Ahmad 
Badawi dan Tun Dr Mahathir Mo-
hamad, Ahad lalu, hampa dengan 
tindakan bekas Perdana Menteri 
itu terus mengkritik Perdana Men-
teri tanpa memberi ruang kepa-
danya memberi jawapan kepada 
isu yang dibangkitkan. 

Pemangku Presiden Mubarak, 
Datuk Abu Zahar Ujang, berkata 
meskipun Dr Mahathir ada hak 
untuk mengkritik, bekas Perdana 
Menteri itu seharusnya memberi 
peluang kepada Abdullah mem-
berikan jawapannya. 

"Keputusan kerajaan untuk men-
jawab isu dibangkitkan Dr Ma-
hathir kepada Abdullah seperti 
yang dinyatakan Timbalan Perda-
na Menteri, Datuk Seri Najib Razak 
amat dialu-alukan. 

"Jawapan Perdana Menteri juga 
ditunggu oleh rakyat. 

"Harap Tun Dr Mahathir redakan 
dan sabar... kalau boleh elak ke-
nyataan secara luas. 

"Jawapan kerajaan akan membe-
rikan makluman kepada rakyat. Kini 
orang keliru, orang Melayu seperti 
dalam dilema," katanya ketika di-
hubungi di Kuala Pilah, semalam. 

Kelmarin, Najib berkata, Abdul-
lah akan memberi jawapan pan-
jang lebar dan terperinci terhadap 
semua isu yang dibangkitkan Dr 
Mahathir dalam pertemuan empat 
mata mereka hampir dua jam di 
kediaman rasmi Perdana Menteri 
di Putrajaya, Ahad lalu. 

Katanya, penjelasan akan dibuat 
sama ada secara bertulis atau da-
lam perjumpaan antara mereka. 


